Җирнең магнит кыры

Эльмира МУЗАФАРОВА,
Кайбыч районы Мөрәле төп мәктәбенең физика укытучысы

Максат. Җирнең магнит кыры белән таныштыру; магнит давылы, магнит аномалияләре, поляр балкыш нәрсә икәнлеген ачыклау; Җирнең магнит кыры кирәкме дигән сорауга җавап табу. Укучыларның логик фикерләү, төркемләп һәм индивидуаль эшләү сәләтен үстерү, җаваплылык тәрбияләү.

Җиһазлау. Проектор, дәфтәр, канцелярия кирәк-яраклары (ручка, карандаш, линейка, бетергеч), кирегә санау таймеры, сулы савыт, энә, кәгазь бите, кайчы, компас ясау буенча инструкция, магнит, магнит турында видеоязма.
Дәрестә кулланылган сингапур структуралары: High Five, Timed Round Robin, Quiz-Quiz –Trade, Continuous Round Robin, Single Round Robin.
Дәрес барышы.
I. Оештыру өлеше.
 Исәнләшү. (Укучылар төркемләп утыралар. Укытучы укучылар белән исәнләшә. Укучылар кара-каршы, җилкәдәш күршеләрен сәламлиләр.)
II. Актуальләштерү.
 1. Булган белемнәрне искә төшерү, гомумиләштерү. 
Timed Round Robin структурасы (Укучылар магнит һәм магнит кыры турында белгән белемнәрен берәм-берәм чират буенча өстәл артындагы иптәшләренә сөйлиләр. 1 нче номер башлый, һәрбер укучыга 30 секунд вакыт бирелә. Аннары укытучы, кайсыбер төркемнәрдән, берәр укучыга тыңланылган фикерләрне гомумиләштереп сөйләтә, һәрбер укучыга 1әр минут вакыт бирелә.)

2. Өй эшен тикшерү. 
Quiz-Quiz –Trade структурасы. (Укучылар торып басалар, бер-берсенә пар табалар, әзерләгән карточкалардагы сорауларны күрсәтеп укыйлар, җавап алганнан соң карточкалар белән алышалар һәм, тагын үзләренә пар табып, карточкалар белән эшләүне дәвам итәләр.) 
Мәсәлән,
	Кайсы ноктага магнитның тәэсире иң көчле булачак?

	Җавап: 1.


	Кайсы рәсемдә магнит полюслары дөрес күрсәтелгән? 

	Җавап: 3.

	Токлы катушканың магнит кырын нинди ысуллар белән арттырып була:

А) катушкадагы ток зурлыгын арттырып

Ә) катушканың уралмаларын күбәйтеп

Б) катушканың уртасына тимер кендек киертергә

В) алдагы бөтен җаваплар да дөрес 
	Җавап: В

	Даими магнитта магнит угының дөрес күрсәтелгәнен билгеләгез:

	Җавап: 3


III. Яңа теманы аңлату.
Укытучы. Без сезнең белән алдагы дәресләрдән беләбез: магнит кыры даими магнитлар һәм электр тогы үткән чыбык тирәсендә барлыкка килә. Сезнең белән каралган төрле тәҗрибәләрдән чыгып, магнит кыры барлыгын магнит угы ярдәмендә ачыклап булганлыгын белдек. Магнит угы магнит сызыклары буенча яисә магнит сызыкларына үткәрелгән орынмалар буенча урнаша дигән нәтиҗәгә килдек. Сез барыгыз да компас белән таныш, аның магнит угы бар һәм ул һәрвакыт билгеле бер юнәлештә – төньякка таба күрсәтә. Ә сезнең бу белемнәрдән соң түбәндәге сорау тумадымы?

Конструктив сорау. Ни өчен компасның магнит угы һаман төньякка таба күрсәтә, ә бит аның тирәсендә токлы үткәргеч тә һәм даими магнит та юк? 

(Көтелгән җавап. Җир тирәли магнит кыры бардыр.)
Укытучы. Димәк, компастагы магнит угына ниндидер магнит кыры тәэсир итә, һәм бу кырны Җирнең магнит кыры дип атыйлар. Моннан без шундый нәтиҗә ясарга тиеш булабыз: Җир – ул бик зур магнит, һәм бу магнит пространствода ярыйсы гына көчле магнит кыры барлыкка китерә. 

Бу магнит кыры ничек урнаша икән соң? Әйдәгез рәсемне карап китик.
http://files.school-collection.edu.ru/dlrstore/669ba07a-e921-11dc-95ff-0800200c9a66/4_4.swf
 География дәресләреннән белгәнегезчә, компасның зәңгәр угы – һәрчак төньякка, кызылы көньякка күрсәтә. Магнит тирәсендә магнит сызыклары төньяктан чыгып көньяк полюска юнәләләр. Димәк без тагын бер нәтиҗәгә килдек: Җирнең географик полюслары магнит полюслары белән туры килми, икенче төрле әйткәндә, компас ярдәмендә төньякка бару магнитның көньяк полюсына бару була. Җирнең эчендә дә магнит кыры бар, даими магниттагы кебек үк, көньяктан төньякка юнәлгән. 

Магнит кырының көньяк полюсы Төньяк киңлекнең 750 ы һәм көнбатыш озынлыкның 990 ы тирәсендә урнаша, ә төньяк полюсы Көньяк киңлекнең 66,50 ы һәм көнчыгыш озынлыкның 1400 ы кисешкән урында тора. Әлбәттә инде моның турында беләләр һәм истә тоталар. 
 (Укытучы глобус һәм туры магнит ярдәмендә укучыларга макет күрсәтә.)
Укытучы. Җир магнетизмы әле ахыргача ачылып бетмәгән, шулай да Җир кабыгындагы төрле электр токларының зур роль уйнаганы ачыкланган.

Тагын бер кызыклы факт – экваторда компас угы горизонталь урнаша. Җирнең магнит полюсларыда компас угы тәртипсез хәрәкәт итә, ә инде компас вертикаль рәвештә урнаштырылса, аның угы көньяк магнит полюсында - Җиргә, төньяк магнит полюсында күккә юнәлгән була.

(Укучылар рәсемне дәфтәрләренә күчереп ясыйлар.)
IV. Яңа теманы ныгыту.
Укытучы. Бүген без сезнең белән компас ясап карарбыз. Сезнең алда энә, кәгазь, магнит, сулы савыт, кайчы, тикшерү өчен компас һәм инструкция бар. Хәзер инструкцияне укып, сез мөстәкыйль рәвештә моны башкарачаксыз.

Инструкция.
1. Кәгазьдән диаметры энә озынлыгыннан зуррак булган түгәрәк кисәргә.

2. Энәнең ярты өлешен магнитның бер ягы белән, икенче яртысын капма-каршы ягы белән ышкырга. 

3. Энәне киселгән түгәрәккә горизонталь итеп кадарга.

4. Сулы савытны алып, өстенә энә кадалган түгәрәк кәгазьне салырга. Энә өске якта калырга тиеш.

5. Компас белән дөреслеген тикшерергә.

Укытучы. Барысы да дөрес килеп чыкты. Булдырдыгыз! 

Генератив сорау. Сезгә тагын бер сорау: магнит кыры юкка чыкса, нәрсә булачак? 
(Укучыларга 3 – 5 секунд уйларга вакыт бирелә, аннары җавап бирәләр.)
Укытучы. Моны ачыклау өчен, сезгә газетадан алынган бер язманы укып чыгарга кирәк булачак һәм үзегезгә кирәкле мәгъ
лүмат астына сыза баруыгыз сорала. 

(Укучыларга О.Алферовның «Магниттан башка тормыш» мәкаләсе тәкъдим ителә. Укытучы укыйсы урыннарын алдан билгеләп куя. Билгеле бер вакыт аралыгында укучылар мәгълүмат туплыйлар. Аннары Continuous Round Robin структурасы буенча төркемдә җаваплар тыңлана.)
Укытучы. Укучылар, Җирдә магнит кыры һәрчак барлык урыннарда да бертөрле булмаска мөмкин икән. Кайвакыт кинәт кенә Җирнең магнит кырының магнит давылы дип аталган кыска вакытлы үзгәрешләре барлыкка килә. Күзәтүләр күрсәткәнчә, сәбәбе – кояштан килгән магнит җилләре тәэсире; кайсыбер урыннарда магнит аномалиясе күзәтелә (магнит угы даими тайпылган өлкәләр). Бу – җир астындагы тимер руда ятмалары урнашкан урыннарда була (мәсәлән, Курск магнит аномалиясе). Поляр балкыш турында ишеткәнегез бардыр. Бу балкышның барлыкка килүе дә Җирнең магнит кырына бәйләнгән икән. Поляр балкыш – Җирнең магнит кыры һәм кояштан килгән корылмалары булган җилләр тәэсирендә барлыкка килә торган күренеш. 

Сезгә бер кызыклы видеосюжет тәкъдим итәм. («Алмада тимер барлыгын исбатлау» – «Галилео» телевизион программасыннан алынган видеоязма күрсәтелә. Укытучы кайбер укучылардан, видеоязманы караганнан соң, алган тәэсирләре белән уртаклашырга куша.)
 V. Дәресне йомгаклау.
Укытучы. Бүгенге дәрестә сез нәрсәләр турында белдегез? Single Round Robin структурасы (укучылар җаваны берәм-берәм чират буенча өстәл артындагы иптәшләренә сөйлиләр. 1нче номер башлый).

 VI. Өй эше бирү.
Өй эшләре аерым битләрдә бирелә. (Укучылар магнитка багышланган акрошигырь язарга тиеш булалар:

М_______________________________________

А_______________________________________

Г________________________________________

Н_______________________________________

И_______________________________________

Т________________________________________).

